ATURAN AKTIVITI PEMBIAYAAN MURABAHAH
Tajuk dan mula berkuat kuasa
1.	(1)	Aturan ini dinamakan Aturan Pembiayaan Murabahah Koperasi Kakitangan Perkhidmatan Pendidikan Johor Berhad.

	(2)	Aturan ini diwujudkan menurut Undang-undang Kecil 9(3) Koperasi ini  dan dikuat kuasakan selepas persetujuan Mesyuarat Agung  Perwakilan Tahunan dan dikemukakan kepada Suruhanjaya Koperasi Malaysia.

Tafsiran 
2. 	Dalam Aturan ini, melainkan jika konteksnya menghendaki makna yang lain—

 	“Akta” ertinya Akta Koperasi 1993 dan pindaan yang dibuat kepadanya dari semasa ke semasa;

	”Undang-Undang Kecil” ertinya Undang-Undang Kecil Perwakilan Koperasi Kakitangan Perkhidmatan Pendidikan Johor Berhad;

	”Koperasi” ertinya Koperasi Kakitangan Perkhidmatan Pendidikan Johor Berhad;

	”Lembaga” ertinya Lembaga Kakitangan Perkhidmatan Pendidikan Johor Berhad;

	“Anggota” ertinya anggota Koperasi Kakitangan Perkhidmatan Pendidikan Johor Berhad ;

“Barang” ertinya aset yang dipersetujui untuk dijual beli atau diusahakan;

“Penghutang” ertinya seseorang anggota yang membeli barang secara bayaran tangguh dengan pembiayaan skim ini; 

”Murabahah” ertinya satu jenis jual beli yang diharuskan oleh Syariah dimana Koperasi bersetuju untuk membeli barang yang dicadangkan oleh anggota dan kemudian dijual kepada anggota dengan harga  tertangguh termasuk kadar keuntungan dan dibayar balik secara ansuran; 

 ”Ibra” ertinya rebet terhadap kadar keuntungan yang dibenarkan terhadap pembiayaan pembelian kepada penghutang ke atas pembayaran balik lebih awal daripada tempoh yang ditetapkan. 
 



Tujuan 
3.	 Tujuan skim pembiayaan ini diwujudkan untuk memberikan kemudahan pembiayaan kepada anggota yang ingin membeli :

(a)  Barangan elektrik,komputer,telefon dan kelengkapan perabot;
 
(b)  Kenderaan motosikal atau kereta; dan 
  
(c) lain-lain barang yang diluluskan oleh Lembaga Koperasi dari semasa 
                ke semasa mengikut permohonan anggota

Sumber Kewangan
4.	Modal bagi skim pembiayaan ini diperoleh daripada :-

(a) yuran, syer dan simpanan khas daripada anggota; dan
(b) melalui pinjaman daripada bukan anggota mengikut kelulusan Suruhanjaya Koperasi Malaysia
 
Pentadbiran Dan Pemantauan
5.	(1)  Aktiviti ini ditadbir oleh Jawatankuasa yang dilantik oleh Lembaga di bawah Undang-undang Kecil 44(2)(w).

(2)  Jawatankuasa ini bertanggungjawab sepenuhnya untuk memantau operasi aktiviti ini dari semasa ke semasa.

Pelaksanaan
6.	(1)  Pembiayaan ini dilaksanakan mengikut kaedah Murabahah dimana Koperasi akan membeli barang yang dipohon oleh anggota daripada pembekal luar dan kemudian menjualkannya kepada anggota berkenaan dengan ditambah keuntungan atas persetujuan bersama cek bayaran tersebut dibuat atas nama pembekal.

	(2)  Kadar maksimum pembiayaan ini untuk seseorang anggota di bawah aturan ini ialah sebanyak RM10,000.00 sebelum ditambah keuntungan Koperasi.

	(3)  Tempoh pembiayaan adalah 10 tahun.

(4)  Barang yang dibeli tidak dibenarkan ditukar dengan wang tunai dan jaminan
      atau waranti atas barang itu diberikan oleh pembekal luar.

	(5)  Kadar keuntungan adalah mengikut ketetapan Lembaga dari semasa ke 
                 semasa.
	
	(6)  Pembiayaan bertindih dibenarkan dengan potongan gaji tidak melebihi 60%.

	

Kelayakan
7. 	Pembiayaan ini boleh diberikan kepada anggota Koperasi ini tertakluk kepada semua syarat-syarat berikut: 
 
(a) telah menjadi anggota Koperasi ini dan telah membayar Modal Syer 
sekurang sekurang kurangnya RM 100.00 dan telah mencarum dalam Modal Yuran tidak kurang daripada enam bulan;
  
(b) berkemampuan bermaksud potongan bayaran balik ansuran bulanan 
tidak melebihi 60% pendapatan bulanan; 
 

Syarat-Syarat Penjamin
8. 	(1) Penjamin tidak perlu membayar pinjaman yang dijaminkan tetapi bertanggungjawab mendapatkan bayaran daripada peminjam sekiranya hutang tersebut tertangguh. 
 
(2) Penjamin hendaklah terdiri daripada kalangan anggota Koperasi. 
 
(3) Penjamin tidak dibenarkan menjamin lebih daripada 3 orang anggota di 
dalam satu masa. 
 
(4) Anggota Lembaga tidak dibenarkan menjamin semasa tempoh di dalam 
jawatan sebagai Anggota Lembaga. 
 

Syarat-Syarat Saksi 
9. Jumlah saksi yang diperlukan adalah salah satu daripada berikut:- 
(a) 2 lelaki 
 
(b) 1 lelaki dan 2 wanita 
 
(c) 4 wanita. 
 
Permohonan 
10. 	(1) Semua permohonan kepada Pembiayaan Murabahah hendaklah dibuat di atas borang rasmi Koperasi. 
 
(2) Permohonan  Pembiayaan Murabahah hendaklah disampaikan ke Pejabat Koperasi ini sekurang-kurangnya 1 hari sebelum Jawatankuasa mengadakan mesyuarat bagi menimbangkannya.

(3) Pemohon-pemohon hendaklah terlebih dahulu menentukan bahawa borang-borang permohonan mereka dan dokumen-dokumen sokongan diisi dengan lengkap dan ditandatangani mengenai tujuan permohonan. Kecuaian dari segi ini akan menyebabkan permohonan itu ditolak dan anggota yang berkenaan akan diminta untuk membuat permohonan semula yang mana ianya akan dipertimbangkan. 
 
(4) Penerimaan atas permohonan-permohonan tersebut hendaklah didaftarkan di dalam Daftar Permohonan Pembiayaan Murabahah. 

 
Memproses Borang Permohonan
11.	(1)  Semua borang permohonan kepada Pembiayaan Murabahah akan diproses oleh Jawatankuasa Pembiayaan yang dilantik oleh Lembaga di bawah Undang-undang Kecil Koperasi. 
 
(2) Dalam menjalankan tugas memproses permohonan pembiayaan, Jawatankuasa Pembiayaan ini hendaklah menentukan:- 
 
(a) Borang-borang hendaklah diisi dengan lengkap dan ditandatangani 
      bersekali dengan dokumen sampingan dan kenyataan yang 
      menyokong permohonan; 
 
(b) Kelayakan pemohon, penjamin-penjamin, dan saksi-saksinya; 
 
(c) Kesanggupan pemohon untuk memberi kuasa kepada majikannya 
                supaya memotong gajinya untuk membuat bayaran pinjaman dan 
                lain-lain caruman-caruman kepada Koperasi ini; 
 
(d) Pengesahan dokumen bagi tujuan permohonan; 
 
(e) Kedudukan baki pembiayaan yang sedia ada dan tertunggak; 
 
(f) Berkemampuan membayar pembiayaan iaitu bayaran ansuran 
               bulanan bagi pinjaman ini tidak melebihi 60% daripada gaji bersih 
    bulanan; dan 
 
(g) Menyediakan senarai permohonan mengikut format yang ditentukan
     untuk dibawa ke Mesyuarat Lembaga.
 
 	(3)	Permohonan yang tidak lengkap tidak akan diproses dan dimaklumkan kepada pemohon.

Menimbangkan Permohonan Dalam Mesyuarat Lembaga 
12. 	(1) Permohonan yang telah diluluskan oleh Jawatankuasa Pembiayaan akan dibentangkan dalam Mesyuarat Lembaga untuk disahkan.
 
(2) Lembaga bolehlah menimbangkan cadangan tempoh dan kaedah bayaran balik pembiayaan atau mengenakan syarat-syarat tertentu bagi pembiayaan itu. 
 	(3) Permohonan yang diluluskan hendaklah diberitahu segera kepada pemohon supaya Surat Perjanjian Pembiayaan dapat dilengkapkan dengan sempurna oleh pemohon dan penjamin-penjaminnya. Tidaklah menjadi suatu kesalahan jika pihak koperasi ini dan pihak pemohon bersetuju agar Surat Perjanjian ini diisi dan ditandatangani terlebih dahulu iaitu semasa pemohon mengemukakan permohonan 
pinjaman. 

	(4) Adalah menjadi kuasa muktamad Lembaga untuk menolak sesuatu permohonan terhadap Pembiayaan itu, menghadkan jumlah pembiayaan yang dipohon 
dan menolak mana-mana anggota daripada menjadi penjamin. 
 
(5) Anggota-anggota tidaklah boleh menuntut bahawa Pembiayaan ini adalah sebagai satu daripada hak-haknya seperti mana yang tersebut di bawah Undang-undang Kecil Koperasi.


Kaedah Bayaran
13. 	(1) Semua pembayaran wang untuk Pembiayaan Murabahah hendaklah dilakukan terus kepada pembekal luar sepertimana yang dipohon oleh anggota   seberapa segera setelah diluluskan. 
 
(2) Sebelum bayaran-bayaran dibuat, Pengerusi, Setiausaha dan Bendahari Koperasi hendaklah mempastikan bahawa :- 
 
(a) Surat-surat Perjanjian Pembiayaan telah siap disempurnakan dan 
                ditandatangani oleh semua pihak yang berkenaan; 
 
(b) Baucer pinjaman telah disiapkan untuk ditandatangani; 
 
(c) Jumlah pembiayaan yang diluluskan direkodkan di dalam Daftar 
                Pembiayaan; dan 
 
(c) Daftar Penjamin telah sempurna diselenggarakan jika perlu

(2) Anggota yang memohon pembiayaan ini, bayaran ansuran hendaklah dibuat melalui potongan gaji daripada ANGKASA atau majikan anggota. 


Penangguhan Pembayaran Balik 
14. 	Dalam keadaan tertentu Lembaga boleh meluluskan penangguhan atau pengurangan sebarang ansuran pembiayaan. Tidak ada penangguhan ke atas sebarang ansuran pembiayaan boleh diberikan atas sebab sebarang perayaan. 

 


Mendapatkan Balik Hutang Atau Pembiayaan Dengan Segera 
15. 	Keseluruhan jumlah pembiayaan atau baki pembiayaan hendaklah dibayar balik kepada koperasi tanpa bertangguh-tangguh dan tanpa sebarang alasan jika peminjam atau penghutang didapati: 

(a) berhenti atau diberhentikan daripada menjadi anggota; 
 
(b) pembiayaan digunakan bagi sebarang tujuan selain daripada tujuan
     yang dinyatakan dalam borang permohonan; atau 
 
(c) Jika kedudukan penghutang difikirkan meragukan


Akibat Kegagalan Membayar Balik
[bookmark: _GoBack]16.	Dalam keadaan  di mana seseorang anggota itu didapati gagal untuk membayar balik wang yang sepatutnya dibayar kepada Koperasi ini melalui Pembiayaan Murabahah, Lembaga Koperasi berhak memutuskan dalam satu Mesyuarat Lembaga supaya jumlah wang yang masih belum dibayar itu ditolak daripada wang anggota berkaitan yang ada dalam Insuran, Modal Yuran atau Simpanan Khasnya kecuali Modal Syernya yang masih ada di Koperasi dan bakinya akan dituntut daripada pemohon atau warisnya.

 
Pertikaian
17.	Jika berbangkit sebarang perselisihan faham atas tafsiran aturan ini atau timbul 
apa-apa perbalahan mengenainya, maka pertikaian itu hendaklah dirujuk kepada Suruhanjaya menurut Undang-undang Kecil Koperasi ini 
 
Aturan ini telah dibentang dan diluluskan di dalam Mesyuarat Agung Perwakilan Tahunan Koperasi Ke- 12 pada  21 Jun 2009.
 
Aturan ini telah dipinda dan diluluskan di dalam Mesyuarat Agung Perwakilan Tahunan Koperasi Ke-18 pada  27 Jun 2014.

